
ᐅᖃᐅᓯᓪᓗᐊᑕᐅᔪᑦ 

ᐊᑐᖅᑕᐅᖔᕈᓐᓇᖅᑐᑦ ᐊᔾᔨᒌᙱᑦᑐᑎᒍᑦ, ᓲᕐᓗ ᐱᓕᕆᐊᖑᔪᑎᒍᑦ ᐃᓂᒥᒡᓘᓐᓃᑦ, ᑲᔪᓯᑎᑦᑎᓂᐊᕐᓗᓂ 

ᑐᒃᓯᕋᐅᑎᒃᑯᑦ ᐱᓕᕆᐊᖑᔪᒪᔪᒥᒃ ᐱᓕᕆᐊᖃᕐᓂᖅ. 

ᐋᖅᑭᒋᐊᕈᑦ ᐱᒻᒪᕆᐅᔪᑦ ᐊᓯᔾᔨᕈᑎᑦ ᑐᒃᓯᕋᖅᑕᑦ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓵᓚᐅᖅᑐᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᑕᒪᒃᑯᐊ ᐊᓯᔾᔨᕐᓂᕆᔭᐅᔪᑦ 

ᐊᓯᔾᔨᖅᑎᕆᔭᕆᐊᖃᕋᔪᒃᐸᒃᐳᑦ ᒪᓕᒋᐊᖃᖅᐸᒃᑐᓄᑦ ᐊᖏᖅᑕᐅᔪᓄᑦ 

ᐱᓕᕆᐊᖑᔪᒧᑦ, ᓲᕐᓗ ᐊᓯᔾᔨᖅᑕᐅᔪᓄᑦ ᐱᓕᕆᐊᖑᔪᒧᑦ ᓇᓗᓇᐃᒃᑯᑕᕐᒧᑦ 

ᑐᓐᓂᖅᑯᑕᐅᔪᒧᑦ NIRB−ᑯᓐᓂᑦ ᐱᓕᕆᐊᖑᔪᒧᑦ.  

ᐱᒋᐊᕐᕕᐅᔪᖅ ᐱᒋᐊᕐᓂᖓᓂ ᖃᓄᐃᓕᖓᓂᖓ ᖃᓄᐃᓕᖓᓃᑦ ᐊᑐᖅᑕᐅᔪᑦ ᓇᓚᐅᑦᑖᕆᓂᕐᒧᑦ 

ᐊᒃᑑᑎᔪᓂᑦ ᓇᐅᑦᑎᖅᓱᕐᓗᒋᓪᓗ ᐊᓯᔾᔨᖅᑐᑦ. 

ᐆᒪᓂᖃᖃᑎᒌᒃᑐᑦ  ᐆᒪᓂᖃᖅᑐᑦ ᑎᒥᒃᑯᓪᓗ ᐊᕙᑎᑦᑕ ᑭᓱᑯᑦᑎᖏᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᓯᔾᔨᑕᖅᑐᖅ ᓯᓚᐅᑉ ᖃᓄᐃᓐᓂᖓᓄᑦ ᐊᒻᒪᓗ ᐆᓇᕐᓂᖓ 

ᐱᔾᔪᑕᐅᑐᐃᓐᓇᕆᐊᖃᕐᓂᖓ ᐃᓄᐃᑦ ᖃᓄᐃᓕᐅᕐᓂᖏᓐᓄᑦ. 

ᓄᓇᓕᖕᓂ ᖃᐅᔨᒪᓂᖅ ᑕᑯᒃᓴᐅᑎᑦᑎᕗᖅ ᓯᓚᑐᓂᖏᓐᓂᒃ ᐊᒻᒪ ᖃᐅᔨᖃᑦᑕᖅᓯᒪᔭᖏᓐᓂᒃ ᓄᓇᓕᖕᒥᐅᑦ, 

ᐅᑯᓂᖓᓗ ᐅᔾᔨᕆᔭᐅᔪᑦ ᐊᒻᒪ ᑐᑭᓯᐊᔭᐅᔪᑦ ᐊᕙᑎᐅᑉ ᒥᒃᓵᓄᑦ ᖃᓄᕐᓗ 

ᖃᐅᔨᒪᓂᖅ ᐱᒋᐊᖅᑎᑕᐅᓲᖑᖕᒪᖔᑦ, ᑐᖅᑯᖅᑕᐅᓯᒪᖕᒪᖔᑦ, ᐊᑐᖅᑕᐅᖕᒪᖔᑦ, 

ᐊᒻᒪ ᐊᓯᒥᓄᑦ ᑐᓴᖅᑕᐅᕙᖕᒪᖔᑦ. 

ᓄᐊᑉᐸᓪᓕᐊᖏᓐᓇᕐᓂᖏᓐᓄᑦ ᐊᒃᑐᖅᑕᐅᓃᑦ ᑲᑎᖅᓱᖅᓯᒪᔪᑦ ᐊᕙᑎᓕᕆᓂᕐᒧᑦ ᐊᑦᑐᖅᑕᐅᓂᐅᔪᓂᑦ ᑭᖑᓂᑦᑎᓐᓂ, ᐅᓪᓗᒥᐅᔪᖅ, 

ᐊᒻᒪᓗ ᓯᕗᓂᕆᓂᐊᖅᑕᑎᓐᓂ ᐱᓕᕆᐊᖦᓴᐅᔪᓄᑦ ᐊᒻᒪᓗ ᖃᓄᐃᓕᐅᕐᓂᐅᔪᓂ 

ᑕᐃᑲᓂ ᐃᓂᖃᕐᕕᖓᓂ.  

ᐊᑦᑐᖅᑕᐅᓂᐅᔪᑦ ᐊᓯᔾᔨᕐᓃᑦ ᖃᓄᐃᓕᖓᓂᐅᔪᒥ ᐊᕙᑎᑦᑎᓐᓂᑦ ᑕᒪᒃᑯᓄᖓ ᖃᓄᐃᓕᐅᕐᓂᐅᔪᓄᑦ. 

ᐊᑦᑐᖅᑕᐅᓂᖅ ᐱᐅᙱᑐᒃᑯᑦ ᐅᕝᕙᓘᓐᓃᑦ ᐱᐅᔪᒃᑯᑦ ᐱᔾᔪᑕᐅᔪᑦ ᖃᓄᐃᓕᐅᕐᓂᐅᔪᓂᑦ ᐊᒻᒪᓗ 

ᐊᕙᑎᑦᑎᓐᓂ. 

ᐊᒃᑐᖅᑕᐅᓯᒪᖃᑐᐃᓐᓇᕆᐊᖃᖅᑐᓂᒃ ᖃᐅᔨᓴᕐᓂᖅ ᖃᐅᔨᓴᕐᓂᖅ ᐱᐅᑐᐃᓐᓇᕆᐊᓕᖕᓂᒃ ᐱᐅᙱᑦᑐᓂᒡᓗ ᐊᓯᔾᔨᖅᑐᓂᒃ 

ᐆᒪᔪᓄᑦ, ᑎᒥᒃᑯᑦ ᐃᓄᖕᓄᓪᓗ ᐊᕙᑎᖏᓐᓄᑦ ᑐᒃᓯᕋᖅᑕᒧᑦ ᐱᓕᕆᐊᒃᓴᒧᑦ. 

ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ ᑲᑎᑉᐸᓪᓕᐊᔪᑦ ᖃᐅᔨᒪᓂᕆᔭᐅᔪᑦ, ᐅᔾᔨᕆᔭᐅᔪᑦ, ᐊᒻᒪ ᑐᑭᓯᐊᔭᐅᔪᑦ ᐊᕙᑎᐅᑉ 

ᒥᒃᓵᓄᑦ ᐊᒻᒪ ᐃᓅᖃᑕᐅᓂᐅᑉ ᒥᒃᓵᓄᑦ ᐊᕙᑎᒧᓪᓗ, ᑐᙵᕕᖃᖅᑐᖅ 

ᓄᓇᖃᖅᑳᖅᓯᒪᔪᑦ ᐃᓅᓯᖏᓐᓂᒃ. 

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓄᐃᑦ ᖃᐅᔨᒪᐃᓐᓇᖅᑕᖏᑦ ᓱᓕᒋᐊᖏᓐᓂᒃ. 

ᒥᑭᓪᓕᕚᓪᓕᑎᑦᑎᓇᓱᓐᓂᖅ ᐸᕐᓇᐅᑎᒥᒃ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᓯᒪᔪᑦ ᐱᔾᔭᐃᖅᓯᒪᓇᓱᓐᓂᕐᒧᑦ 

ᐅᕝᕙᓘᓐᓃᑦ ᒥᑭᓪᓕᕚᓪᓕᑎᑦᑎᓂᕐᒧᑦ ᐱᐅᙱᓂᖃᖅᑐᒃᑯᑦ ᐊᑦᑐᐃᓂᖃᖅᑐᓂᑦ. 

ᐱᓕᕆᐊᖑᔪᒃᓴᖅ ᐱᕙᓪᓕᐊᑎᑕᐅᓂᖓ ᑭᖑᓕᕇᓕᖅᑎᑕᐅᔪᓂ ᐱᕙᓪᓕᐊᑎᑕᐅᔪᓂ, ᐱᓕᕆᐊᒃᓴᒧᑦ ᐱᓕᕆᐊᖃᕈᒪᔪᖅ 

ᖃᖓᙳᕌᖓᑦ ᕿᓂᖅᑐᖃᕐᓗᓂ ᐋᖅᑭᒃᓯᒪᓕᖅᑎᑕᐅᔪᓂᒃ ᐱᓕᕆᐊᖑᔪᓄᑦ 

ᖃᖓᒃᑰᕋᔭᕐᓂᖏᓐᓄᓪᓗ ᐊᔾᔨᒌᙱᑦᑐᓂ ᐱᓕᕆᓂᕆᔭᐅᔪᓂ ᐅᕝᕙᓘᓐᓃᑦ 

"ᐊᑐᖅᑕᐅᕙᓪᓕᐊᔪᓂ" ᐱᓕᕆᐊᖑᔫᑉ ᖃᓄᖅ ᐊᑯᓂᐅᑎᒋᔪᖅ 

ᐊᑐᖅᑕᐅᔪᓐᓇᕐᓂᖓᓂ. ᐱᓕᕆᐊᖑᑎᑕᐅᔪᖅ ᐱᕙᓪᓕᐊᑎᑕᐅᔪᖅ 

ᐱᕙᓪᓕᐊᑎᑦᑎᓂᐅᕗᖅ ᓴᓇᕝᕕᖕᓂ ᐱᓕᕆᐊᓂᒃ (ᓲᕐᓗ ᐅᔭᕋᖕᓂᐊᕐᕕᑦ) 

ᐊᓯᔾᔨᒐᒃᓴᐅᓪᓗᑎᒃ ᖃᔅᓯᑲᓪᓚᖕᓂᒃ ᖃᐅᔨᒋᐊᖅᑎᑦᑎᓪᓗᑎᒃ (ᐅᕝᕙᓘᓐᓃᑦ 

ᑭᖑᓕᕇᓂᒃ) ᐱᓕᕆᐊᖅ ᐱᓕᕆᐊᖃᕈᒪᔪᖅ ᖃᐅᔨᒋᐊᒃᑲᓐᓂᖅᐸᒡᓗᓂ ᑖᒃᑯᐊ 

ᐋᖅᑭᒋᐊᕆᐊᓖᑦ ᐋᖅᑭᒃᑕᐅᔪᓐᓇᕐᒪᖔᑕ ᐃᖏᕐᕋᑦᑎᐊᖅᑐᒥᒃ ᐊᒻᒪ 

ᐊᑭᑐᓗᐊᙱᑦᑐᓂᒃ. 

ᐱᓕᕆᐊᖑᔪᖅ ᑲᔪᓯᑎᑦᑎᕙᒡᓗᓂ, ᐃᓚᒋᔭᐅᓗᓂ ᐃᒡᓗᓕᐅᕐᓂᖅ, ᐊᐅᓚᑦᑎᓂᖅ, ᐋᖅᑭᒋᐊᖅᓯᓂᖅ, 

ᐊᑐᕈᓐᓃᖅᑎᑦᑎᓂᖅ ᕿᒪᐃᑐᐃᓐᓇᕐᓂᕐᓘᓐᓃᑦ, ᑎᒥᒃᑯᑦ ᐱᓕᕆᓂᕐᒥᒃ 

ᐱᓕᕆᐊᖃᕐᓂᕐᒥᒡᓘᓐᓃᑦ ᐱᓕᕆᐊᖃᕐᓂᕐᒥᒡᓘᓐᓃᑦ ᑎᒥ ᐊᑐᕐᓂᕐᒥᒃ 

ᐃᓚᐅᑎᑦᑎᔪᒥᒃ ᐊᑐᕐᓂᕐᒥᒃ ᓄᓇᒥᒃ, ᐃᒪᕐᒥᒃ ᐊᓯᖏᓐᓂᒡᓘᓐᓃᑦ 

ᐊᑐᖅᑕᐅᔪᓐᓇᖅᑐᓂᒃ.  

ᐱᓕᕆᐊᖃᕈᒪᔪᖅ ᐃᓄᒃ, ᑲᑐᔾᔨᖃᑎᒌᖑᔪᖅ, ᐅᕝᕙᓘᓐᓃᑦ ᒐᕙᒪᒃᑯᓐᓂ ᐱᔪᓐᓇᐅᑎᖃᖅᑐᖅ 

ᑐᒃᓯᕋᖅᑐᖅ ᑲᔪᓯᑎᓪᓗᒍ ᐱᓕᕆᐊᒃᓴᖅ. 

ᐊᒃᑐᐃᓂᖃᓪᓚᒃᑖᕐᓂᐊᕐᒪᖔᖅ ᑐᒃᓯᕋᐅᑕᐅᓯᒪᔪᖅ ᐱᓕᕆᐊᖅ ᐅᔾᔨᕐᓇᖅᑐᒥᒃ ᐊᒃᑐᐃᔾᔪᑕᐅᔪᓐᓇᕐᒪᖔᑦ 

ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᐊᕙᑎᒧᑦ. 

ᐃᓅᓯᕐᒧᑦ ᒪᑭᒪᓇᓱᐊᕐᓂᕐᒥᒡᓗ  ᐃᓄᐃᑦ ᐊᕙᑎᖓ, ᐃᓚᐅᓪᓗᑎᒃ ᓄᓇᓕᖕᓂ ᒪᑭᒪᔾᔪᑎᒃᓴᑦ, 

ᐋᓐᓂᐊᖃᕐᓇᙱᑦᑐᓕᕆᓂᖅ, ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ, 

ᐱᖅᑯᓯᑐᖃᒃᑯᑦ ᐃᓅᓯᖅ, ᐃᓕᖅᑯᓯᒃᑯᑦ ᖃᓄᐃᙱᑦᑎᐊᕐᓂᖅ, ᐃᓅᖃᑎᒌᖕᓂᖅ, 

ᐃᑦᑕᕐᓂᓴᓕᕆᓂᖅ, ᐱᔨᑦᑎᕋᐅᑎᑦ ᐊᒻᒪ ᓄᓇᓖᑦ ᐊᐅᓚᔪᓐᓇᐅᑎᖏᑦ, ᐊᒻᒪ 

ᓄᓇᓕᖕᓂ ᐊᒻᒪ ᐊᕕᒃᑐᖅᓯᒪᔪᓂ ᒐᕙᒪᒃᑯᑦ ᑲᑐᔾᔨᖃᑎᒌᑦ. 

ᐊᒃᑐᐊᔾᔪᑏᓐᓇᖅᑐᑦ ᐊᑐᖃᑦᑕᖅᑕᖏᑦ ᐊᐅᓚᑎᓪᓗᒋᑦ ᐆᒪᓂᖃᖅᑐᑦ, ᑎᒥᒃᑯᑦ, ᐃᓅᖃᑎᒌᑎᒍᑦ, ᐊᒻᒪ 

ᑮᓇᐅᔭᖅᑎᒍᑦ ᒪᑭᒪᓇᓱᐊᕐᓂᒃᑯᑦ ᐊᕙᑎᑦᑎᓐᓂᑦ (ᓲᕐᓗ, ᑰᓕᕆᓂᖅ ᐱᖃᓯᐅᔾᔨᔪᖅ 

ᐃᒥᕐᒥᑦ, ᐃᔾᔪᕐᒥᑦ, ᓯᓚᒃᑯᑦ, ᐃᖃᓗᓐᓂᑦ, ᐃᖃᓗᒐᓱᕝᕕᒻᒥᑦ ᐊᓯᖏᓐᓂᓪᓗ.) . 

ᓄᓇᐃᑦ ᑭᒡᓕᖏᑕ ᖃᓄᐃᓕᐅᕈᑕᐅᔪᑦ ᐊᒃᑐᐃᓂᖓ ᐊᕙᑎᓕᕆᓂᕐᒧᑦ ᐊᑦᑐᖅᑕᐅᔪᑦ ᓯᐊᒻᒪᒍᓐᓇᖅᑐᑦ ᐊᓯᖏᓐᓄᑦ 

ᐊᒡᒍᑐᖅᓯᒪᔪᓄᑦ, ᐊᕕᑦᑐᖅᓯᒪᔪᓄᑦ, ᐅᕝᕙᓘᓐᓃᑦ ᓄᓇᓕᕐᔪᐊᓄᑦ. 

ᐱᒻᒪᕆᐅᔪᑦ ᐃᓗᓕᖏᑦ ᐆᒪᓂᖃᖅᑐᓄᑦ, ᑎᒥᒃᑯᑦ, ᐊᒻᒪᓗ ᐃᓅᑉ ᐊᕙᑎᖓᓄᑦ ᐱᒻᒪᕆᐅᓂᖃᒻᒪᕆᒃᑐᖅ 

ᐊᕕᒃᑐᖅᓯᒪᔪᒧᑦ ᐅᕝᕙᓘᓐᓃᑦ ᓄᓇᓕᖕᒧᑦ. 

 


